
Gweddïau ar gyfer Gwasanaethau Stiwardiaeth 
Gweddïau o Edifeirwch
Pan fyddwn wedi hau yn brin;

Arglwydd, trugarha.

Arglwydd, trugarha.

Pan fyddwn wedi rhoi’n o’n hanfodd;

Crist, trugarha.

Crist, trugarha.

Er mwyn i ni brofi’r gorfoledd o roi’n llawen;

Arglwydd, trugarha.

Arglwydd, trugarha.

O Lyfr Adnoddau’r Rhwydwaith Stiwardiaeth (addaswyd)

O Dad, yn dy greadigaeth rwyt yn hael tuag atom.
Pan fyddwn yn ymateb yn grintachlyd,
Arglwydd, trugarha.

Arglwydd, trugarha.

Iesu, rwyt ti’n ein galw ni i droi atat ti.
Pan fyddwn yn fyddar i’th alwad,
Crist, trugarha.

Crist, trugarha.

Ysbryd Glân, rwyt ti’n dangos dawn elusengarwch i ni.
Pan fethwn ag ymateb,
Arglwydd, trugarha.

Arglwydd, trugarha.

O Lyfr Adnoddau’r Rhwydwaith Stiwardiaeth (addaswyd)
Arglwydd, pan fethasom ag adnabod dy bresenoldeb,
Arglwydd, trugarha.

Arglwydd, trugarha.

Arglwydd, pan fethasom â sylwi ar anghenion eraill,
Crist, trugarha.

Crist, trugarha.

Arglwydd, pan nad ydym wedi ymateb yn hael i alwad yr efengyl,
Arglwydd, trugarha.

Arglwydd, trugarha.

O Lyfr Adnoddau’r Rhwydwaith Stiwardiaeth (addaswyd)
O Dad pawb,

ceraist y byd gymaint fel y rhoddaist dy unig Fab,

er mwyn i bob un sy’n credu ynddo ef 
gael bywyd tragwyddol a bywyd yn ei gyflawnder:

dyro i ni’r gras i dderbyn dy holl roddion ac i’w defnyddio
er lles eraill,

i ofalu am dy fyd
ac i gyhoeddi gwerthoedd dy deyrnas;

trwy Iesu Grist ein Harglwydd.

Arglwydd pawb,

mewn byd lle mae poen a dioddefaint mor amlwg,

ond eto byd sydd wedi ei achub drwy iti roi i’r eithaf,

gwna ni’n ddiolchgar am ein bendithion,

amddiffyn ni rhag caledrwydd calon
a dysga ni i ymateb gyda diolchgarwch a haelioni 
i ti ac i bobl eraill;

trwy Iesu Grist ein Gwaredwr.

O Dduw cariad,

rwyt ti’n hael ac yn barod dy faddeuant:

caniatâ y byddwn ninnau, sy’n byw’n gyfforddus a diogel,

yn derbyn dy gariad helaeth gyda diolchgarwch a gwyleidd-dra;

iachâ ein heuogrwydd, todda ein trachwant,
ac anfon ni allan i gyfarfod y byd a’n cymdogion 
gyda chalonnau diolchgar ac mewn ysbryd hael.

Trwy Iesu Grist ein Harglwydd.

Gweddïau Ymbil
Gellir cynnwys cyfnodau o ddistawrwydd a defnyddio ymatebion addas.

O Dduw cariad, rhoddwr popeth sy’n bod,

gweddïwn arnat mewn ffydd a gyda diolchgarwch.

Gweddïwn drosom ein hunain a thros ein gilydd,

dros ein teuluoedd a’n hanwyliaid.

Diolchwn i ti am bawb sy’n gofalu amdanom.

Dyro i ni’r gras i weld Crist mewn eraill 
ac i garu eraill fel y mae yntau’n ein caru ni.

Ymlawenhawn yn dy gariad diysgog 
a gynigiwyd i bawb drwy Iesu Grist.

Gofynnwn am dy gymorth i bawb sy’n dioddef.

Bendithia bawb y’n ceisio cyfryngu dy gymorth iddynt.

Moliannwn di am dy holl roddion i ni,

am y byd ac am bopeth sydd ynddo.

Cynorthwya ni a’th holl bobl
i rannu pob math o gyfoeth.

Dysga ni i weithredu mewn cyfiawnder 
fel y sefydlir heddwch.

Gweddïwn dros dy Eglwys,

dros bawb sy’n gwasanaethu Crist a’i deyrnas.

Nertha ni
ar gyfer ein gwaith a’n tystiolaeth yn y byd.

Dyro i ni galonnau llawn haelioni,

fel y gallwn fyw mewn rhyddid
ac adlewyrchu dy ogoniant yn y byd.

Diolchwn i ti am y rhai a fu farw,

y rhai a aeth
o’n blaenau yn y ffydd,

a’r rhai y mae eu ffydd

yn wybyddus i ti yn unig.

Caniatâ i ni, gyda hwythau,

fynediad i’th deyrnas nefol.

O Dduw hael a thosturiol,

y Duw sy’n caru ac yn rhoi,

rwyt yn edrych mewn trugaredd 
ar bawb sy’n troi atat:

derbyn y gweddïau hyn
er mwyn dy Fab,

ein Gwaredwr Iesu Grist.

Amen.
Arglwydd, wrth i ni ymgynnull fel teulu’r eglwys, cofiwn am ein brodyr a’n chwiorydd yng Nghrist drwy’r holl fyd.  Boed iddynt gael eu nerthu drwy dy gariad, fel y bydd dy deyrnas yn parhau i dyfu lle bynnag y maent.

Arglwydd haelionus, gwrando ein gweddi
Arglwydd, gweddïwn dros bawb sydd yn sâl a thros eu teuluoedd a’r rhai sy’n gofalu amdanynt.  Gweddïwn yn arbennig dros……

Arglwydd haelionus, gwrando ein gweddi
Arglwydd, gweddïwn dros y rhai sydd wedi ymadael â’r fuchedd hon a thros y rhai sy’n galaru amdanynt.  Gweddïwn yn arbennig dros……

Arglwydd haelionus, gwrando ein gweddi
Arglwydd, diolchwn i ti am gael bod yn rhan o deulu’r eglwys hon.  Gweddïwn dros bawb sy’n cyfrannu tuag at dwf dy eglwys yn y gymuned hon.  Rho iddynt ddoethineb i ddirnad dy ewyllys, y dewrder i gwblhau’r gwaith, a’r adnoddau y mae arnynt eu hangen i gyflawni eu tasgau.

Arglwydd haelionus, gwrando ein gweddi
Arglwydd, diolchwn i ti am dy haelioni.  Rwyt yn rhoddi i ni bopeth y mae arnom ei angen, ac yn ein bendithio bob un â sgiliau arbennig.  Cynorthwya ni i fod yn hael â’n hamser, ein sgiliau a’n hadnoddau ariannol.  Cynorthwya ni i rannu’r rhoddion hyn â’n cymdogion, â’r eglwys, â’r gymuned ac â’r byd fel y gall dy deyrnas dyfu ar y ddaear.
Arglwydd haelionus, gwrando ein gweddi
Gweddïau Offrwm
(arian)

Bendigedig wyt ti, Arglwydd, Duw’r holl greadigaeth;

trwy dy ddaioni mae gennym ein harian i’w gynnig,
ffrwyth ein llafur ac arwydd o’n hymroddiad.

Bydd yn dod yn offeryn a ddefnyddir er dy ogoniant.

Bendigedig fyddo Duw hyd byth.

(amser a sgiliau)

Bendigedig wyt ti, Arglwydd, Duw’r holl greadigaeth;

trwy dy ddaioni mae gennym ein hamser a’n sgiliau i’w cynnig,
ffrwyth ein bywydau a’n profiad.

Byddant yn dod yn offerynnau a ddefnyddir er dy ogoniant.

Bendigedig fyddo Duw hyd byth.

O Lyfr Adnoddau’r Rhwydwaith Stiwardiaeth
Bendigedig wyt ti, Arglwydd, Duw’r holl greadigaeth;

trwy dy ddaioni mae gennym y rhoddion hyn i’w rhannu.

Derbyn a defnyddia ein hoffrymau er dy ogoniant
ac i wasanaethu dy deyrnas.

Bendigedig fyddo Duw hyd byth.

O ffynhonnell anhysbys
Diolch ar ôl y Cymun
O Dduw ein Tad annwyl, mae dy gariad yn gyson.

Ymlawenhawn am i ti roi dy Fab,

a ddaeth yn dlawd fel y gallem ni ddod yn gyfoethog.

Diolch i ti am ein bwydo mor hael
â’i gorff a’i waed.

Trwy dy Ysbryd, galluoga ni i ymateb yn llawen,

gan roi ein hunain yn hael i ti ac i eraill
holl ddyddiau ein bywyd.

Trwy Iesu Grist ein Harglwydd.

O Lyfr Adnoddau’r Rhwydwaith Stiwardiaeth
O Dad sy’n rhoddwr mor hael,

rydym yn derbyn cymaint oddi wrthyt,

ac mae gennym felly ddigonedd i’w roi.

Cynorthwya ni i ddarganfod, datblygu a chyfeirio ein doniau
fel y gallwn fod yn offerynnau effeithiol i’th gariad.

O Lyfr Adnoddau’r Rhwydwaith Stiwardiaeth
Y Fendith
Boed i Dduw, sy’n caru rhoddwr llawen,

ac sy’n rhoi popeth i ni yng Nghrist,

chwyddo cynhaeaf eich haelioni.

Amen.

Boed i Grist a ddaeth drosom ni yn dlawd 

eich gwneud yn gyfoethog ym mhopeth –

mewn ffydd, yn eich geiriau, mewn gwybodaeth ac yn eich cariad.

Amen.

Boed i’r Ysbryd Glân sy’n rhoi doniau i bawb
beri i’ch calonnau orlifo o ddiolch i Dduw.

Amen.

A bendith Duw Hollalluog,

Tad, Mab, ac Ysbryd Glân,

a fo yn eich plith ac a drigo gyda chwi yn wastad.

Amen.

O Lyfr Adnoddau’r Rhwydwaith Stiwardiaeth
Pregethwyr Gwadd
Mae’r canlynol wedi cytuno’n garedig i ymweld i bregethu ar bwnc Stiwardiaeth, pryd bynnag y byddant ar gael.  

Y Parchedig Bill Rowell

Yr Hybarch Malcolm Squires

Y Canon Barrie Gauge

